
INJINIYA: Muna godiya, maza da mata, kan irin yadda ku ke jira, da kuma
marhabin da jawabin zai fito daga bakin Mataimakin Sakatare Nagy. A wannan
lokacin, kowa nan, yana sauraro. Daga bisani kuma, za mu gudanar da filin
tambayoyi da amsoshi; da kuma bayar da umurni idan lokacin ya zo. Idan har ana
bukatar wani taimako, to, a latsa alamar * sai kuma 0. Domin matashiya kuma, ana
nadar wannan shirin. Zan so, yanzu, in koma ga taron, ga mai masaukinmu, Mista
Brian Neubert. Mai alfarma, a ci gaba.

MAI GABATARWA: Ina yi wa kowa barka da yammaci, daga nan Dandalin
Harkokin Watsa Labarun Yankin Afrika, na Gwamnatin Kasar Amirka. Zan so yin
marhabin da masu halarta, da za su bugo wayoyi daga ko’ina cikin nahiyar, da
kuma yin godiya ga daukacinku, dake tare da mu, a wannan tantaunawar. A yau,
muna farin ciki, matuka, wanda a karon farko, Mataimakin Sakataren Ofishin
Harkokin Nahiyar Afrika, Ambassador Tibor P. Nagy, Jr. da Mataimakin Sakatare
Nagy, za su tantauna manufar Kasar Amirka, a Nahiyar Afrika, da kuma bincikar
irin ziyarar da zai kawo, a yankin.



Kamar kodayaushe, za mu fara ne, da jin taKaitattun jawabai, daga bakin masu
jawabinmu, daga Mataimakin Sakatare Nagy; sai kuma mu koma ga filin
tambayoyinku. Muna da minitoci 30, a yau, na kiraye-kiraye, sai kuma mu koma
ga ambayoyinku, idan hali ya yi. Idan ana son a bi wannan tantaunawar ne, a
shafin Twitter, to, a yi amfani da adireshi kamar haka: #AFHubPress. Ana kuma
iya samunmu, a shafukan Twitter, masu suna: @AfricaMediaHub, kazalika da na
@AsstSecStateAF. Gudun mantuwa kuma, a kiraye-kirayen na yau, za a nade su,
kuma bayan haka, za mu koma ga Mataimakin Sakatare Nagy.

AMB. NAGY: Na gode, Kwarai da gaske, Brian, kuma ina yi wa kowa barka da
yammaci. Ina mai farin ciki, musamman ma, bisa ga hasashen sake dawo ma ku, a
cikin hanzari, dangane da abinda zan bayyana “a nahiyar dake cikin zuciyata.”
Wannan wata kyakkyawar safiya ce, a Birnin Washington, D.C., don haka, ba zai
y1 wata-wata ba, zai sake dawowa, ga irin marhabin da Afrika ta yi min. A wannan
karon zan doshi Yammacin Afrika ne, kuma kaya sun kwance gindin kabar da
wurare, uku, da zan ziyarta na yi aiki, a wuraren, ko dai a matsayin jakada ko kuma
mukaddashin jakada. Amma, na yi alkwarin zan zagaya daukacin wannan
mashahurin yankin nahiyar. Zan yi jawabai, a taKaice, domin mafi yawa, zan so jin
ta bakinku.

Dalilin da ya sanya na dawo nan kuma, ba zai rasa alaka da wadansunku da na sani
ba, don na yi harkar jakadanci a Nahiyar Afrika, ta misalin shekaru 22. Na y1 aiki
da Kasashe takwas, daya daga cikinsu ma, har sau biyu, na kuma yi ritaya, na koma
makaranta, na tsawon shekaru 15. Daga nan kuma, sai daya daga cikin wadanda
suka gabata, kafin ni, watau Ambassador Linda Thomas-Greenfield, ta roKe ni, da
in dawo Nijeriya, a daukacin lokacin bazarar shekarar 2016, na komo ga aikin na
jakadanci, a Birnin Abuja, na kuma samu Kwararan darussa biyu, wadanda suka
sanya ya lura cewa nahiyar ta Afrika, ta na cikin mawuyacin hali.

Daya daga cikinsu shine irin mummunan hadarin dake abkuwa, a Arewa maso
gabashin Nijeriya, wanda ya karye min gwiwowi, kan dukan al’amurran dake
faruwa a yyankin. Amma, na biyun, shine na samu damar da na sadu da daliban
shirin Mandela Fellowship, na Nijeriya, wadanda suke nan, a Kasar Amirka, tun
cikin bazara, kuma ba taba, saduwa, a rayuwata ba, da wadansu hazikan matasa, a
ko’ina cikin duniya, irinsu. Don haka, wannan ya sanya, na lura cewa, makomar
nahiyar Afrika, ba ta yi bacin irin abubuwan dake faruwa a yankin na Sahel ba,
dangane da harkokin Kungiyoyin Boko Haram, da Al-Qaeda, dake yankin
Maghreb, amma, makomar ta Afrika, ba ta wuce matsalar matasan da na sadu da su
ba, wadda kowa ya san yawansu zai rubanya, ya zuwa shekarar 2050. A Karshe, za
ta zama nahiyar samari, kuma wadannan matasan ne, za su wakilci wata gagarumar



damar da, mai yiwuwa, za ta shahara, ta fannin tattalin arzikin nahiyar, a tarihin
duniya, ko — idan gwamnatoci, ba su yi wani yunKuri ba, a harkar mulkin
demokradiyya, ko ‘yancin bil adama, ko kuma bude wata damar ta tattalin arziki
— to, mu na iya samun haifar da wata mummunar gurbatacciyar nahiyar, da
rudaddun matasan da za su kasance da tsauraran ra’ayoyi, kuma nahiyar ta
kasance, ba daidaituwa. Don haka, na matsu da in dawo, in yi duk abinda ya
kamata, wajen taimaka wa ci gaban wannan yanayi, wanda ke iya kai mu ga
kyakkyawar makoma.

Da wannan ne zan tsaya, a nan, domin, a gaskiya, zan bukaci jin abinda yake ba ku
sha’awa, domin za mu iya tantauna shi. Na gode.

MAI GABATARWA: Godiya na ke yi, Ambassador Nagy. Za mu koma, yanzu, ga
tambayoyi da kuma amsoshi, a wannan bangaren, na kiraye-kirayen yau. Sai kuma
a fadi suna, da Kasar da ake kira, da kuma wurin da ake yi wa aiki. Mu na kuma
roKon da a yi tambaya daya, domin jama’a su sami damar da ta kamata. Bugu da
Kari, za mu yi magana game da manufar Kasar Amirka, a Afrika, da ma tattakin da
Mataimakin Sakatare zai yi, zuwa yankin. Idan ana son shiga sahun yin tambayar,
sai a latsa alamar *1, a kan akwatin waya. Ga kuma masu saurarenmu, idan za a yi
magana, sai a dauki hannun wayar, domin a buga lambar ta *1. Na ga mu na da
ofisoshin jakadanci biyu, dake kan layi, tuni. Ina tsammanin mu na da Juba, don
haka, da su za mu fara.

TAMBAYA: Joseph Akile, daga Juba, Kudancin Sudan. Tambayata ga jakada ne,
game da manufa. Mun fahimci akwai Kudancin Sudan, jami’an gwamnati, da
dama, na ta haKilon wata manufar Kasar Amirka, ga yankin na Kudancin Sudan, su
na kallonta tamkar wani canji ne, na gwamnati. Don haka, menene ne sahihiyar
manufar Kasar ta Amirka, ga Kudancin Sudan? Na gode.

AMB. NAGY: Na gode, Kwarai da gaske, da wannan tambayar. Wannan ta tabo
wani gagarumin al’amari. Kun sani, abinda ka kira canjin gwamnati: a’a. Wannan
gaskiya ne, ga duk wata gwamnatin dake ci, kuma, gaskiya ce, a ko’ina, a duniya,
ko kuma abinda ya danganci zabe, domin na samu irin wannan tambayar, da dama,
game da zabubbuka. Kun san ko wanene dan takarar Kasar Amirka? Kuma mafi
yawan lokutta, jama’a kan dauka cewa, dan hamayya ne; a’a. Kasar Amirka ba ta
taba tura wani dan takara ba, a wajen zabe, ko inda gwamnati ta dosa, amma, Kasar
ta Amirka, ta na da dan takara, wanda ake kira “abinda ke gudana.” Mu na bayar
da cikakken goyon bayan, a fili, da kuma gaskiya, don aiwatar da mulkin
demokradiyya, ko domin gudanar da zabe, ko kuma inda gwamnati ta dosa, kun



sani, mu na KoKarin kallon gwamnati, ko ma gwamnatin dake ci, kan yi wa
jama’arta abinda za su amfana?

Yanzu, Kasar Amirka babu ruwanta da wani canjin gwamnati, amma, idan
gwamnatin dake ci, ba ta yi wa jama’arta abinda suke so, to, za mu rage duk wata
huldar da wannan gwamnatin. Wannan bai hana ba za mu iyakacin KoKarinmu ba,
na ceto al’'umma, domin Kasar Amirka, muddin mu na da dangantaka da Afrika,
to, mu kan tallafa wa duk abinda ya shafi agaji ga bil adama. Abinda wannan
al’amarin ke nufi shine, ba za mu tallafa ba, ta kowane fanni, ko manufofi, hatta
ma, abinda ya shafi kyawon ci gaban taimakon. Kun san dalilin da ke sanya Kasar
Amirka, taKaita bayar da ci gaban duk wani taimako, da ci gaban wadannan
gwamnatocin, dake almubazzaranci, ko wadanda ba su amfani da duniya, yadda ya
kamata, ko wadanda ke cusa ta, cikin aljifansu? Don haka Kasar Amirka, babu
abinda ta ke taimaka wa, illa bil adaka, da kuma rashin tasirin gwamnatin dake ci.

Ba zan manta ba; ina Kasar Habasha, a shekarun 1980, lokacin da aka y1 wani
mummunan fari, kuma shugaban Kasar ta Amirka, Shugaba Reagan, da jama’a, da
dama, kun sani, “jama’ar Kasar Habasha sun kusa Karewa, amma, ka da a taimaka
ma su, domin muguwar gwamnati ce.” Kuma Shugaba Reagan ya ce, “Duk wani
yaron da yunwa ta kama, bai san siyasa ba.” Kuma gaskiya ne, haka manufar Kasar
Amirka ta ke, haka kuma za ta kasance: cewa mutanen dake fama da yunwa, ba su
san siyasa ba. Amma, idan al’amarin ya shafi taimaka wa gwamnati, wannan kuma
wata magana ce, gaba daya. Na gode Kwarai da gaske.

MAI GABATARWA: Godiya mu ke, Ambassador Nagy. Kafin mu koma ga
tambaya ta gaba, bari in tuna wa masu saurarenmu, a harsunan Faransanci da na
Kasar Portugal. Mun samu wadansu tambayoyi, tuni, don haka, ku ci gaba da aiko
da wadanda ke cikin harshen Turanci, ta shafin yanar-gizo mai suna:
afmediahub@state.gov. Kuma, a shiga sahun yin tamboyin, idan ka latsa lamba *1,
a kan wayarka.

Mu na da takwarorinmu, Ayo Durodola, a kan layi. Na san ka na Ofishin
Jakadancin Kasar Amirka, ka na jin mu, amma, ba san wace Kasa ba ce, don haka,
fada ma na garin da ka ke kira, da kuma ina ka ke yi wa aiki, da ma sunanka, kafin
ka y1 tambaya. Ci gaba.

TAMBAYA: Na’am, sunana Victor (ba a ji sosai). Ina kira ne, daga Karamin
Ofishin Jakadancin Amirka, dake Birnin Lagos. Ka na Nijeriya, a tsakanin



shekarun 1993 da 1995. Za ka iya fada ma na, dalilin da ya sanya ka dawo
Nijeriya?

AMB. NAGY: To, wannan gagarumar tambaya ce, amma, ta na da saukin amsawa.
Ina nufin Nijeriya, babban Kasar da aka fi sani, a nahiyar Afrik. Nijeriya, wadda ta
farko ce, ko ta biyu, dake da Karfin tattalin arziki, a nahiyar, ya danganci irin yadda
ka auna ta. Nijeriya, akwai dimbin manyan al’amurran dake gudanar, a lokaci
guda. Ga tashe-tashen hankula, a arewa maso gabas. Ga matsalolin tabbatar da
tarthi, a yankin tsakiya, na middle belt, wanda, abin takaici, kwanan nan, ya
shugabanci wata gagarumar fitinar rasa rayuka. Muna da babban zabe, na zuwa,
wanda kuma ke da gagarumin abin sha’awa. Don haka, Nijeriya, ta kasance wata
Kofar shigowa nahiyar Afrika, game da fannoni da dama. Me zai hana yi dawowa
Nijeriya, muddin ina son zuwa Yammacin Afrika? Ci gaba.

MAI GABATARWA: Muna Kara godiya, Ambassador. Za mu koma ga tambaya ta
gaba, daga wani takwaranmu, Daniel Mezzin. Kai ne, mai karbar bakuncin masu
sauraro, a Ofishin Jakadancin Amirka. Idan ka na tare da wani manemin labarai,
mu san inda ka ke, ka kuma ba mu sunansa, ko na ta, da inda ake aiki, kafin a yi
tambaya. Ci gaba.

TAMBAYA: Hohon Ambassador. Mu na matuKar godiya. Sunana (ba a ji sosai),
daga Birnin Addis Ababa, na Kasar Habasha, a Ofishin Jakadancin Amirka. A
cikin daya daga cikin hirar da aka yi da kai, da gidan watsa labarai na VOA, ko
TV, zuwa Afrika, ka bayyana cewa, “Dukan matasan Afrika suna son daukacin
abinda matasan ko’ina ke Kauna.” Ka ma fayyace haka, lokacin da ka ke magana
game da aikin yi, kuma, yanzu, mu na — a Kasar Habasha — sabon shugabanci,
wanda ga alama zai yi tasiri, amma, abinda ka ce, ba za a bai wa duk wani
shugaban wata gwamnatin dake danniya, da algushu, wani taimako ba, amma,
yanzu, ga wani firayin minister, Dokta Abiy Ahmed, da mu ke yi wa kyakkyawan
zato, kuma kowa na Kalali game da haka. Don haka, menene tsarinsa, na tattalin
arziki, da ci gaban taimako ga Kasar ta Habasha? Wannan, na daya daga cikin
tambayoyina, da ma sauran tambayoyi...

AMB. NAGY: Ah, ah, tambaya daya. Tambaya daya kawai.
MAI GABATARWA: Ranka ya dade, na gode. Ci gaba. Na gode. Ci gaba.
AMB. NAGY: To, abokina! Na gode, Kwarai da gaske, game da wannan tambayar.

Bari in fada ma ka gaskiya: Babu wani ci gaban taimakon da zai kawar da duk
wata Kasa, daga samun ci gaba, ko daga talauci, zuwa murmurewa. Abinda ke fito



da Kasa ga samun wadata shi ne zuba jarin Kasashen waje, kai-tsaye, da kyawawan
harkokin kasuwanci, daga kewayen Kasashen duniyar da za su zuba jarurruka.
Kasar China ba ta ma da Ma’aikatar Harkokin Ci Gaba, lokacin da ta kubuto daga
talauci, ya zuwa mai abin hannunta.

Babu hanyar da za a ka arzuta Afrika, shi ne ka kyautata yanayin da zai matuKar
janyo hankulan dimbin jarurrukan Kasashen waje, da wadanda ke zaman jiran
ganin inda za su zuba jarin, a duniya. Sabuwar gwamnatin Kasar ta Habasha, ta
nuna matukar alamun yin haka. Za ka yi mamakin irin dimbin jarurrukan da
kamfanoni, yanzu, ke neman kwararowa, zuwa Kasar ta Habasha.

Wani al’amari kuma, game da ci gaban zuba jarurrukan, na Kasashen waje shi ne,
ba su taimaka wa KirKiro da ayyukan yi. Gwamnatoci, ba su KirKiro da ayyukan yi.
Gwamnatoci sun fi Kwarewa kan kashe kudade; ba su da wata katabus, wajen
samar da kudade. kamfanoni ne, da harkokin kasuwanci ke samar da kudaden dake
KirKiro da ayyukan yin dake samar da dukiya, ga Kasa. Wannan ne ke KirKiro da
ayyukan yi, ga daukacin miliyoyin matasan Afrika, dake tasowa, kuma gaskiya ne,
na amince da haka. Na ce, daga irin jawaban da na yi, mun san cewa, matasan
Afrika, na yau, ta hannun fasahar zamani, da kuma sanin, haKiKa, irin yadda
matasa ke zaune, a wadansu wurare, da kuma tahakiKanin abubuwan da suke
bukata, da suka yi daidai da rayuwar sauran matasan dake yankunan Amirka, ko
Turai, ko China, ko ma ko’ina.

Don haka, gwamnatocin da suka kyautata yanayin da zai janyo hankulan masu
zuba jarurruka, su ne ke samun duk wata damar da matasansu ke bukata. Mu je.

MAI GABATARWA: Godiya mu ke. Muna da masu sauraro, a Ofishin Jakadancin
Kasar Amirka dake Birnin Accra, na Kasar Ghana. Ko za ka gabatar da kanka, ko
kanki, da inda ake aiki, a kuma kiyaye da yin tambaya daya, don Allah.

TAMBAYA: Ina kwana? Sunana Iddi Yire, ina magana ne, daga Birnin Accra.
Tambayata ita ce, me jakada yake tsammani game da mulkin demokradiyya a
Kasar Ghana, kuma Kasar Amirka, na da wani albishir, na musamman, na zurfafa
gudanar da harkokin mulkin demokradiyya, a Kasar Ghana, musamman, (ba a ji
sosai)? Na gode.

AMB. NAGY: Ka sani, mun dogara ne, da ofisoshin jakadancinmu, dake ko’ina, a
kewayen nahiyar Afrika, kuma jakadun Kasar ta Amirka, su ne wakilan shugaban
Amirka. Mu na dogara da duk wata shawarar da ofisoshin jakadancinmu za su



bayar, game da duk wadansu ayyukan da za mu gudanar, kuma dangane da
taimaka wa Kasashe, game da harkokin gudanar da zabe, ko sauran ayyukan
inganta harkokin mulkin demokradiyya, da ‘yancin bil-adama; ya-Allah, yana
taimaka wa Kungiyoyin NGOs, ko yana aiki tare da jam’iyyun siyasa — kuma, ina
jaddadawa: dukan jam’iyyun siyasa, domin Kasar Amirka ba ta da wata jam’iyyar
da ta ke bai wa fifiko — domin ta bunKasa dabarun, kamar yadda aka sani, tsara
jam’iyya, ko kula da gudanar da zabubbuka, da makamantansu.

Mun samu gagarumin ci gaba, a fannoni, da dama, a fadin nahiyar. Ka san, Kasar
Ghana na daya daga cikin wadanda ke yunKurawa, yadda ya kamata. Zan iya
tunawa, da lokacin da aka tura ni aiki, a Birnin Lomé, na Kasar Togo. A wannan
lokacin Kasar ta Ghana, ba ta zama abin koyi ba, game da nuna gaskiyar harkokin
siyasa, amma, ta yi gagarumin yunKuri, tun lokacin, kamar sauran Kasashen dake
nahiyar. Na kuma Ki amincewa da tunanin da mutane ke yi, kan cewa Afrika, da
tunanin lokuttan da munanan al’amurra ke faruwa, cewa, kowace Kasa, na da
azzalumai, da malikawa, da ma gwamnatin jam’iyya daya. Daya daga cikin
batutuwan da ake amfani da su, su ne “Ya kamata kowa ya dubi yadda Afrika ke
KoKarin kauce wa irin iskar dake bugawa,” ko mu ce mafaka, “amma, ba madubin
baya ba.” Wannan ne ya faru da Kasar ta Ghana, amma, wannan ya faru da Kasashe
da dama, a nahiyar. Mu je.

MAI GABATARWA: Yanzu, za mu je Ofishin Jakadancin Kasar Amirka, dake
Birnin Nairobi, na Kasar Kenya. A taKaita yin tambaya daya, a kuma bayyana
suna, da inda ake aiki. Mu na da mutane, da dama, a sahun na tambayoyi, kuma za
mu dauki, da dama, da za mu iya. Ina godiya da haKurin da ku ke yi. Mu ci gaba
Birnin Nairobi.

TAMBAYA: Sunana Irene, ina kira ne, daga Birnin Nairobi, (tambayar ta Kasa
fitowa).

MAI GABATARWA: Lafiya dai, Irene. Ba mu jin tambayarki, domin rurin ruwan
tekun da ke shigowa. Ko za ki sake yin tambayar, ga Ambassador Nagy, da mun ji
dadi. Na gode. Akwai wata sanarwa game da amsa kuwwarmu; ya tsaya ne, yanzu.

TAMBAYA: Na’am, Irene ce, ta sake dawowa, daga Birnin Nairobi. Ina tambayar
ko akwai daya daga cikin ginshiKan (ba a ji sosai), da ya kasance harsashin
manufar Kasar Amirka, a Afrika, da ke Karfafa cibiyoyin mulkin demokradiyya?
Ta yaya za ku taimaka ma sa, dangane da irin dimbin cin hanci da rashawar da ake
ta bayar da rahoto, a nahiyar Afrika, ko Kasar Kenya?



AMB. NAGY: Eh, Kwarai kuwa. Taimaka wa cibiyoyin mulkin demokradiyya,
babban al’amari ne. Cin hanci da rashawa, ya yi Kamari, a Kasashe da dama, da ke
da, a gaskiya, bukatar kauce wa wannan mummunan tafarki. Wannan, na daua
daga cikin gagarumin burin matasan da ke tasowa, domin na sadu da matasa, da
dama, a nahiyar Afrika, da ma ko’ina — a kowace Kasa — da ke fama da wannan
masifar da wadanda suka gabata suka gaji da ita, da sa’0o’ina, da ma yayye ke ta
fama da ita.

Babu wani tsarin da zai magance, ko kawar da cin hanci da rashawa. Abinda zai
aiwatar da haka, bai wuce, canja halayyarmu ba, gaba daya, tun daga shugabanci,
ya zuwa harkokin gudanar da aikin ‘yan sandan dake kan tituna, da dai sauransu.
Sai da ilmantar da jama’a, da tabbatar da gaskiyar taimaka wa mata, kamar yadda
ka sani, a Kungiyoyi dabam daban. Za mu iya tallafa wa duk wani taimakon dimbin
Kungiyoyin NGOs, da taimaka wa sauran tsare-tsaren harkokin siyasa, amma, a
Karshe, dole, mu canja halayyar da ke zukatan matasan nahiyar Afrika, kansu,
wadanda kan ce, “Al’amarin ya isa. Ba za mu sake haKurewa ba.”

Kuma, kin sani, a duk lokacin da tasowar matasan shugabanni su ka fara kunno
kai, ba da jimawa ba, wani ya yi tambaya game da dimbin canjin da aka samu, a
Kasar Habasha. Za ki ga cewa, a dukan zagayen nahiyar, ina Kara tsammanin ci
gaban haka. Don haka, ina fatan cin hanci da rashawa zai ragu, da ma irin
al’amurran da matasan za su tsoma baki, sai kuma abinda zai Kara taimaka wa
mata. Mu je.

MAI GABATARWA: Za mu koma ga Simon Ateba. Ka gabatar da kanka, da inda
ka ke aiki, kafin ka yi tambayar. Mu je.

TAMBAYA: Haka, na gode, Sakatare Nagy. [ na ma murnar sanya ka a ido, a karo
na farko. Sunana Simon Ateba, daga Kamfanin Buga jaridun 7oday News Afiica,
dake nan Birnin Washington, D.C. Mun san cewa Kasar China na fadada
harkokinta, a nahiyar Afrika, kusan ta mamaye daukacin nahiyar, da basussuka, ta
malale nahiyar, da kayayyakin da ba su da inganci, sun kuma kawo ma’aikatansu,
maimakon yin amfani da jama’ar Afrika. Har ila yau, tana haddasa canjin
gwamnati, da taimaka wa masu mulkin mulaka’u, daga Kasahen Cameroon, har ya
zuwa Zimbabwe, da ma kawar da kai, game da ‘yancin bil-adama. Ta yaya, Kasar
Amirka za ta Kalubalanci Kasar China, a Afrika, musamman, a KarKashin
gwamnatin Shugaba Trump, duk da irin cin hanci da rashawar dake faruwa a
Birnin Washington, D.C. kuma ka sani, gwamnatin Amirka (ba aji sosai), a Afrika?



MAI GABATARWA: Na gode, Simon. Na gode.

AMB. NAGY: Ka yi gagarumart tambaya, game da Kasar China, a nahiyar Afrika,
kuma ka san, wannan shi ne al’amarin da ake ta tantaunawa, a cikin mintoci goma,
masu zuwa. Ba zan iya ba, amma, ga abinda zan iya bayyana ma ka: ba al’amari ba
ne, wanda zai waiga in bayyana cewa, “Kai, laifin na Afrika ne, da ta bude wa
Kasar China Kofa, kuma mutanen Kasar ta China, na ta samun dukan kwangilolin
da suke gina hanyoyi, ta kowane halin da bai kamata ba, kuma duk wanda zai iya
juya shebur, ya na fitowa ne daga Kasar ta China, maimakon leburorin dake
wurin.

A duk lokacin da wani ya KwanKwasa Kofar shigowa Afrika, domin gudanar da
harkar kasuwanci, kuma gwamnatocin Afrika suka bude Kofar, sai kuma ya
kasance jama’ar Kasar China ne, kadai, a wurin, ba zan zargi gwamnatocin Afrika
da gudanar da harkokin kasuwanci da Kasar China ba. Mafitar na da harshen
damo. A dayan hannun, zan yi duk abinda ya kamata, na taimaka wa jarurrukan
harkokin kasuwancin Kasar Amirka, da ake kai wa a Afrika, da kuma irin abinda,
tuni, ke faruwa, a Kasashe irin su Habasha, tare da Kasashe irin su Kenya, wanda,
kwanan nan ma, akwai irin su Kasar Angola, inda harkokin Kasar ta Amirka, ba za
su iya hakure wa zuwa ba.

Amma, hakKin yana wuyan bangaren Afrika, da ta bayar da wanan kafar, ta
gaskiya da gaskiya, wadda ta bai wa kowa, ‘yanci daidai, na samun kwangila, inda
idan wani mai zuba jari na cikin wani rikici, domin Kaninsa ya kunno kan da ya ke
cewa, shi ke da masana’anta, ka ce kuma za a ka yi adalci ga kowa, daidai-wa-
daida? Ina tsammanin kowa ya gane abinda na ke son bayyanawa, a nan.

Don haka, yanayi mai kyau ne, ke janyo hankulan zuba jarurruka, kowadanne iri,
na gaskiya da gaskiya, maimakon KoKarin bayar da toshiyar bakin samun
kwangiloli, da kuma biyan manyan mutanen dake da lasisi, da ma wadansu
abubuwa, makamantan haka. Ta haka ne mu ke KirKiro da ayyukan yi, ta haka ne
za su samu wadata. Don haka, a gaskiya, nan gaba, idan mai zuba jari ya
KwanKkwasa Kofarka, na fi son mai zuba jarin daga Kasar Amirka, ya kasance a
wurin. Mu je.

MAI GABATARWA: Mu na Kara godiya. Za mu dauki tambayoyi, da dama, a
sauran lokacin da mu ke da shi, amma, akwai kusan mintoci goma, da ke jira. Ba
za mu dauki kowa ba. Kuna a adireshin wasikar yanar-gizonmu,
afmediahub@state.gov  kuma za mu iya amsa tambayoyinku, daga baya.



Takwararmu, Jacques du Toit, ta na kan layi; ba ni da jerin sunayen ofisoshin
jakadancin, don haka, mu na son sanin inda ki ke, ko akwai ‘yan jaridun da za su
bayyana kawunansu, da inda su ke aike, su yi tambaya. Ci gaba da wannan
tambayar.

TAMBAYA: Barka da yamma. Sunana Jacques du Toit, daga Ofishin Jakadancin
Kasar Amirka, a Birnin Windhoek, na Kasar Namibia. Ina tambaya ne, a madadin
Rodney Pienaar, na Jaridar 7he Villager Newspaper. Tambayar ita ce, idan za ka
mazayo, zuwa kudancin Afrika, menene babban burin Kasar Amirka, a yankin na
SADC, kuma wadanne manufofi ku ke da su, na cimma duk wani buri?

AMB. NAGY: Yankin SADC, fiye da duk wadansu yankuna, domin irin yanayin
tarthinssa, na fin kowane yankin Afrika ci gaba, idan aka duba kayayyakin aiki, da
ma wajen zuba jarurruka, ga kuma, a gaskiya, bukatar aiki da yankin da zai
taimaka wa samun wadata, da budadden tattalin arziki, yadda ya kamata. Kun ci
sa’ar samun yankin da ke da natsuwar da ya bunkasa. Ku na da dimbin Kasashen
da ke da dogon tarihin cibiyoyi, da kuma al’adun mulkin demokradiyya, don haka,
mun hada hannu da shi — mu na kuma da wadansu manya-manyan kamfanonin
Kasar Amirka, da ke a yankin — don haka aikinmu, a wurin, shi ne na taimaka wa
Kungiyar yankin, da taimaka wa sauran Kasashe, da ingiza samun wadatarsu, da
ingiza bude harkokin gudanar da siyasa, da tallafa wa Kungiyoyin NGOs, da ma,
abin takaici, irin munanan abubuwan da ke faruwa, a kudancin yankin, wanda cutar
Kanjamau, HIV/AIDS, ta tarwatsa, fiye da sauran sassan Afrika, kuma mu na da
wani gagarumin shirin da mu ke bayar da kudaden gudanarwa, watau PEPFAR,
wanda, kai-tsaye ke taimaka wa wadanda ke fama da cutar ta HIV/AIDS. Mu je.

MAI GABATARWA: Thank you. Embassy Harare, go ahead. We have time for
just maybe one last question, one or two questions. Go ahead, Harare.

TAMBAYA: Barka da yamma. Nine (ba a ji sosai), daga Ofishin Jakadancin Kasar
Amirka, a Birnin Harare. N1 manemin labarai ne, dake aiki da wata kafar watsa
labarun yanar-gizo, NewZimbabwe.com online. Tambayata ita ce, sabon ministan
kudade, ya samu ci gaba, matuKa, dangane da sake farfado da tattalin arziki. Ko
Kasar Amirka, za ta sake fasalin dangantakarta, da mu? Na fahimci cewa, kwanan
nan, an sabunta takunkumin da aka sanya, a wannan shekarar. Ko akwai wani tsari,
ko kun gamsu da irin ci gaban da ake samu?

AMB. NAGY: Zan fada ma ka, na ji dadin saduwata da sababbin shugabanninku.
Mu na alfahari da wadansu abubuwan da suka bayyana. Yanzu, mu na duban
wadansu manyan misalai ne, na samun ci gaba.



Zan iya ce ma ka, Kasar Zimbabwe, ta rikide wata Kasar da daukacin ’yan kasuwar
Kasar Amirka, ke alfahari da ita, bisa ga irin manyan nasarori, kuma, zan Kara da
cewa, ni kam, Kasar Zimbabwe ta yi fice, domin a Kasar ta Zimbabwe na haifi
‘ya’yana. Su kuma ne, ‘yan-uku, na farko, da aka haifa, a samun ‘yancin Kasar ta
Zimbabwe, a shekarar 1980. Don haka, ina da abin tunawa, a Kasar Zimbabwe,
kuma ina kyautata fatan Kasar ta Zimbabwe, na da damar da za ta Kara samun ci
gaba, domin ta na daga cikin Kasashen Afrika, wadanda aka samu gagarumar
nasarar harkokin ilmi, da ma wani gagarumin harsashen kyawawan kayayyakin
aiki, da mutane masu Kaunar kasuwanci, wadda za ta bayar da mamakin ci gaban
tattalin arziki, bisa ga irin yadda gwamnati ke wadata yanayin da ake bukata, na
janyo hankulan masu zuba jarurruka. Mu je.

MAI GABATARWA: Bari mu hanzarta, tambayarmu, ta Karshe, daga NPR. Eyder
Peralta, ci gaba, da tambayarka.

TAMBAYA: Ambassador, ina da wata ‘yar tambaya. Kamar yadda ka sani,
Kudancin Sudan na cikin wani mawuyacin hali,kuma daya daga cikin babbar
matsalar, mu, manema labaru ke fuskanta, wajen shiga Kudancin Sudan. Kusan
sun hana mafi yawan manema labarun Kasashen waje, da ma na cikin gida, dauko
labaru, a Kudancin Sudan. Ina mamaki, ko Kasar Amirka na goyon bayan ’yancin
watsa labaru, a Kudancin Sudan?

AMB. NAGY: Hakika, muna yi. Muna goyon bayan ‘yancin watsa labaru, a
ko’ina. Wannan ne ke bude kafa da kuma Kofar ban-iska fiye da komai, a ko’ina, a
duniya.

Na gode, Kwarai da gaske. Lokacinmu ya yi. A Karshe, zan ce na ji dadin
wadannan tambayoyi, ina kuma fatan sake kasancewa, a nan, domin na gane cewa,
ina iya kasancewa a wani wuri, a wata rana, in kuma Kara Karuwar kasancewa a
wurin, fiye da karanta wani al’amari game da ita, na makonni, da ma makonni. Mu
je.

MAI GABATARWA: Muna godiya, Kwarai da gaske, Ambassador Nagy. Wannan
kuma ya kawo Karshen tambayoyin, na yau. Na san ba mu ji dukan tambayoyinku
ba, kuma za mu bi su, nan gaba. Ina son gode wa Mataimakin Sakatare, mai Kula
da Ofishin Harkokin Watsa Labaru Afrika, Ambassador Tibor Nagy, wanda ya
hada mu, da ku, a yau. Ina gode wa daukacin wadanda suka kira, domin shiga
wannan shirin, da kuma godiya ga ofisoshin jakadancin Kasar Amirka, da suka
saurare mu. Idan akwai wata tambayar, game da hirar ta yau, da ma wani



al’amrain, ana iya tuntubar Dandalin Harkokin Watsa Labarun Afrika, a sharin
yanar-gizo mai suna afmediahub@state.gov Na gode.

